
Efni: Úrbætur í rekstri Laxárstöðva og sandburð í Laxá

Eins og kunnugt er hefiir Landsvirkjun um alllangt skeið leitað leiða til að bæta rekstrarskilyrði 
Laxárstöðva með tilliti til ís- og krapavandamála og sandburðar í Laxá. Landsvirkjun er einnig 
ljós áhugi heimamanna á því að draga úr sandburði í Laxá eða losna við hann. Hefur 
Landsvirkjun kynnt Skipulagsstofnun drög að tillögu að matsáætlun vegna mats á umhverfis- 
áhrifum stífluhækkunar við inntak Laxárstöðva I og III um 10 eða 12 metra í því skyni að bæta 
rekstrarskilyrði virkjunarinnar. Tillagan gerði einnig ráð íyrir því að sandur sem berst með Laxá 
yrði botnfelldur í lóninu að baki stíflunnar og að hann yrði fjarlægður úr lóninu þegar það fylltist. 
Landsvirkjun varð ljós andstaða margra heimamanna við framangreind áform þegar þau voru 
kynnt, og þá einkum þann þátt að safna sandi í lónið.

Heimamenn hafa nú endurvakið eldri hugmyndir um að stöðva sandinn sem berst í Laxá nærri 
upptökum hans í Kráká. Þannig mætti einnig hlífa efri hluta Laxár við sandinum. Reynist þetta 
gerlegt er vandkvæðalaust að miða hækkun stíflunnar við 8 metra, minnka þannig lónflötinn og 
væntanlega komast hjá sandsöfnun í Laxárdal.

Framangreindar hugmyndir voru ræddar á kynningarfundi með stjóm Landeigendafélags Laxár 
og Mývatns sem haldinn var á Húsavík 17. febrúar síðastliðinn og óskaði Landsvirkjun þá eftir 
því að Landeigendafélagið tilnefndi tvo fulltrúa sína til þess að fylgjast með athugun á framan- 
greindum hugmyndum og vera til ráðuneytis um lausn sem sátt gæti náðst um. Stjórnarmenn 
tóku hugmyndinni vel en óskuðu eftir þvi að formlegt erindi bærist Landeigendafélaginu þessa 
efnis.

Með vísan til framangreinds óskar Landsvirkjun hér með eftir því að Landeigendafélag Laxár og 
Mývatns tilnefni við fyrsta tækifæri tvo fulltrúa sína til samráðs og ráðuneytis í framangreindu 
augnamiði.

